
shrImahAlakShmI lalitA stotram

ஶ்ரீமஹாலக்ஷ்மீ லலிதாஸ்தோத்ரம்

॥ த்⁴யாநம் ॥
சக்ராகாரம் மஹத்தேஜ: தந்மத்⁴யே பரமேஶ்வரீ ।
ஜக³ந்மாதா ஜீவதா³த்ரீ நாராயணீ பரமேஶ்வரீ ॥ 1॥
வ்யூஹதேஜோமயீ ப்³ரஹ்மாநந்தி³நீ ஹரிஸுந்த³ரீ ।
பாஶாங்குஶேக்ஷுகோத³ண்ட³ பத்³மமாலாலஸத்கரா ॥ 2॥
த்³ரு’ஷ்ட்வா தாம் முமுஹுர்தே³வா: ப்ரணேமுர்விக³தஜ்வரா: ।
துஷ்டுவு:ஶ்ரீமஹாலக்ஷ்மீம் லலிதாம் வைஷ்ணவீம் பராம் ॥ 3॥

॥ஶ்ரீதே³வா:ஊசு:॥
ஜய லக்ஷ்மி ஜக³ந்மாத: ஜய லக்ஷ்மி பராத்பரே ।
ஜய கல்யாணநிலயே ஜய ஸர்வகலாத்மிகே ॥ 1॥
ஜய ப்³ராஹ்மி மஹாலக்ஷ்மி ப்³ரஹ்மாத்மிகே பராத்மிகே ।
ஜய நாராயணி ஶாந்தே ஜய ஶ்ரீலலிதே ரமே ॥ 2॥
ஜய ஶ்ரீவிஜயே தே³வீஶ்வரி ஶ்ரீதே³ ஜயர்த்³தி⁴தே³ ।
நம:ஸஹஸ்ர ஶீர்ஷாயை ஸஹஸ்ராநந லோசநே ॥ 3॥
நம:ஸஹஸ்ரஹஸ்தாப்³ஜபாத³பங்கஜஶோபி⁴தே ।
அணோரணுதரே லக்ஷ்மி மஹதோऽபி மஹீயஸி ॥ 4॥
அதலம் தே ஸ்ம்ரு’தௌ பாதௌ³ விதலம் ஜாநுநீ தவ ।
ரஸாதலம் கடிஸ்தே ச குக்ஷிஸ்தே ப்ரு’தி²வீ மதா ॥ 5॥
ஹ்ரு’த³யம் பு⁴வ:ஸ்வஸ்தேऽஸ்து முக²ம் ஸத்யம் ஶிரோ மதம் ।
த்³ரு’ஶஶ்சந்த்³ரார்கத³ஹநா தி³ஶ: கர்ணா பு⁴ஜ:ஸுரா:॥ 6॥
மருதஸ்து தவோச்ச்²வாஸா வாசஸ்தே ஶ்ருதயோ மதா: ।
க்ரிடா³ தே லோகரசநா ஸகா² தே பரமேஶ்வர:॥ 7॥
ஆஹாரஸ்தே ஸதா³நந்தோ³ வாஸஸ்தே ஹ்ரு’த³யோ ஹரே: ।

த்³ரு’ஶ்யாத்³ரு’ஶ்யஸ்வரூபாணி ரூபாணி பு⁴வநாநி தே ॥ 8॥
ஶிரோருஹா க⁴நாஸ்தே வை தாரகா:குஸுமாநி தே ।
த⁴ர்மாத்³யா பா³ஹவஸ்தே ச காலாத்³யா ஹேதயஸ்தவ ॥ 9॥
யமாஶ்ச நியமாஶ்சாபி கரபாத³நகா²ஸ்தவ ।
ஸ்தநௌ ஸ்வாஹாஸ்வதா⁴காரௌ ஸர்வஜீவநது³க்³த⁴தௌ³॥ 10॥
ப்ராணாயாமஸ்தவ ஶ்வாஸோ ரஸநா தே ஸரஸ்வதீ ।
மஹீருஹாஸ்தேऽங்க³ருஹா: ப்ரபா⁴தம் வஸநம் தவ ॥ 11॥
ஆதௌ³ த³யா த⁴ர்மபத்நீ ஸஸர்ஜ நிகி²லா: ப்ரஜா: ।
ஹ்ரு’த்ஸ்தா² த்வம் வ்யாபிநீ லக்ஷ்மீ: மோஹிநீ த்வம் ததா² பரா ॥ 12॥
இதா³நீம் த்³ரு’ஶ்யஸே ப்³ராஹ்மீ நாராயணீ ப்ரியஶங்கரீ ।
நமஸ்தஸ்யை மஹாலக்ஷ்ம்யை க³ஜமுக்²யை நமோ நம:॥ 13॥
ஸர்வஶக்த்யை ஸர்வதா⁴த்ர்யை மஹாலக்ஷ்ம்யை நமோ நம: ।
யா ஸஸர்ஜ விராஜம் ச ததோऽஜம் விஷ்ணுமீஶ்வரம் ॥ 14॥
ருத³ம் ததா²ஸுராக்³ரயாँஶ்ச தஸ்யை லக்ஷ்ம்யை நமோ நம: ।
த்ரிகு³ணாயை நிர்கு³ணாயை ஹரிண்யை தே நமோ நம:॥ 15॥
யந்த்ரதந்த்ராத்மிகாயை தே ஜக³ந்மாத்ரே நமோ நம: ।
வாக்³விபூ⁴த்யை கு³ருதந்வ்யை மஹாலக்ஷ்ம்யை நமோ நம:॥ 16॥
கம்ப⁴ராயை ஸர்வவித்³யாப⁴ராயை தே நமோ நம: ।
ஜயாலலிதாபாஞ்சாலீ ரமாதந்வை நமோ நம:॥ 17॥
பத்³மாவதீரமாஹம்ஸீ ஸுகு³ணாऽऽஜ்ஞாஶ்ரியை நம: ।
நம:ஸ்துதா ப்ரஸநைவஞ்ச²ந்த³யாமாஸ ஸவ்த³ரை:॥ 18॥

॥ ப²லஶ்ருதி:॥
ஶ்ரீலக்ஷ்மீ உவாச ।
ஸ்தாவகா மே ப⁴விஶ்யந்தி ஶ்ரீயஶோத⁴ர்மஸம்ப்⁴ரு’தா: ।
வித்³யாவிநயஸம்பந்நா நிரோகா³ தீ³ர்க⁴ஜீவிந:॥ 1॥
புத்ரமித்ரகலத்ராட்⁴யா ப⁴விஷ்யந்தி ஸுஸம்பத:³ ।
பட²நாச்ச்²ரவணாத³ஸ்ய ஶத்ருபீ⁴திர்விநஶ்யதி ॥ 2॥
ராஜபீ⁴தி: கத³நாநி விநஶ்யந்தி ந ஸம்ஶய: ।

பு⁴க்திம் முக்திம் பா⁴க்³யவ்ரு’த்³தி⁴முத்தமாம் ச லபே⁴ந்நர:॥ 3॥
॥ஶ்ரீலக்ஷ்மீநாராயணஸம்ஹிதாயாம் தே³வஸங்க⁴க்ரு’தாஶ்ரீமஹாலக்ஷ்மீலலிதாஸ்தோத்ரம்
॥

Encoded and proofread by

Pranav and Vrushali Tendulkar

shrImahAlakShmI lalitA stotram

pdf was typeset on March 23, 2022

Please send corrections to sanskrit@cheerful.com

mahAlakshmIlalitAstotra.pdf 3


	Document Information
	Document Text
	Document Credits

